
GOUVENE CUOMO, SENATE SCHUMER, SENATE GILLIBRAND AK
KONGRESMAN KING ANONSE APWOBASYON FEDERAL POU PWOJE $23.7
MILYON DOLA POU RANFOSE SOUTHSIDE HOSPITAL POU FE FAS NAN MOVE
TAN

Sibvansyon federal pral ede pwoteje epi asire sévis pap kanpe nan sant swen
enpotan nan Konte Suffolk

Gouvene Andrew M. Cuomo, Senaté Charles E. Schumer ak Kirsten Gillibrand ak
Kongrésman Peter King jodi a te anonse pwojé diminisyon danje $23.7 milyon dola
Southside Hospital la nan Bayshore resevwa apwobasyon federal nan Pwogram
Sibvansyon Diminisyon Danje nan Federal Emergency Management Agency an.
Southside Hospital se yon sant sante enpotan Konte Suffolk epi paske li tou pre ak
Great South Bay, sa ekspoze | ak dega leé gen move tan. Pwojé a ap resevwa $17.78
milyon nan ranbousman federal pou reyalize travay diminisyon danje a, epi lopital la ap
pran angajman pou rés lajan an.

“Lopital fét pou yo fonksyone epi sévi kominote yo kélkeswa sikonstans yo,” te deklare
Gouveéné Cuomo. “Pwojé sa yo pral pemét swen sante pa kanpe pandan move tan epi
bay pasyan ak fanmi yo lapé nan tet nan moman gwo nesesite sa yo.”

“Pwojé diminisyon danje $23 milyon dola sa ap ede founi amelyorasyon ki nesesé anpil
nan Southside Hospital Bay Shore la pou asire sant lan pi byen pwoteje sizoka yon
siklon pi devan. Lajan federal sa yo ap asire Southside Hospital ka kontinye fonksyone
san rete epi founi swen medikal enpotan pou sila yo ki nan bezwen pandan move tan,”
te deklare Senaté Charles E. Schumer. “Sipote travay diminisyon danje, tankou sa a,
ap vital l& yon [0t katastwof frape nou.”

“Gwo ouragan Sandy te devaste kominote nou yo, epi lajan FEMA enpoétan sa ap ede
founi resous ki nesesé anpil pou fé reparasyon estriktirel ak renovasyon nan Southside
Hospital isit sou Long Island,” te deklare Senaté Gillibrand. “Southside Hospital se yon
souf lavi san pri pou pasyan ak fanmi, epi $23.7 milyon sa pral pémet lopital la kontinye
founi swen kalite siperye epi rete louvri pou popilasyon an. M ap kontinye goumen pou
nou jwenn bourad lajan pou nou ka rekonstwi enfrastrikti nou yo pi solid epi pou nou ka
pare le yon |0t siklon frape.”

“Southside Hospital se yon sant ki pa gen pri pou rezidan Konte Suffolk,” te deklare

Kongrésman Peter King. “Finansman enpotan sa ap kontribiye anpil non sélman nan
asire rezilyans Lopital la menm men tou sekirite pasyan Ié gen 10t katastwof.”

Travay yo ap gen ladan yo enstalasyon vav antiretou ak mezi pou amelyore drenaj sou
sit la pou pi byen evakye dlo siklon nan rantre Depatman ljans lan pou ale nan ER ak I6t
pwen daksé enpotan. Travay la tou gen ladann ranfdsman anvlop bilding ki la deja
atrave balas twati y ap retire ak ranplasman fenet yo. Epi tou sis transfomaté elektrik
eksterye ki chita sou sipd ap monte pi yo epi yon nouvo sal IT/elektrisite ap konstwi.

“‘Northwell Health apresye anpil sipd Senate Schumer ak Gillibrand, ansanm ak
Gouvené Cuomo pou $23.7 milyon yo jwenn lan pou sekirize Southside Hospital nan
Bay Shore kont fiti inondasyon,” te deklare Michael J. Dowling, Prezidan ak PDG
Northwell Health (ki se ansyen North Share LD Health System). “Aloske Southside
te kontinye ap fonksyone pandan Gwo Ouragan Sandy, li te sibi gwo dega akdz kote i
ye a nan Great South Bay. Amelyorasyon ak modénizasyon enfrastrikti yo kap fét grasa
bourad lajan sa ap asire lopital la ap kontinye travay |& gen yon 16t siklon pou satisfé
bezwen swen sante divés kominote ras, etni ak sosyo ekonomik Southside gen chans
pou | bay sévis.”

Komisyoné Divizyon Sekirite Enteryé ak Sévis Dijans John P. Melville te deklare:
“Li vital pou kominote nou yo pou sévis swen sante pa kanpe Ié gen sitiyasyon dijans.
Mwen kontan we yon 16t fwa anko, Divizyon an, FEMA ak patné lokal nou yo kapab
travay ansanm pou asire sant swen sante enpotan nou yo pare epi kapab fonksyone
nan move tan.”

FEMA apwouve pwojé sa yo nan kad Pwogram Sibvansyon pou Diminisyon Danje kap
pémeét eta a etabli priyorite yo ki vize pou ogmante rezistans Eta a, diminye risk pét ak
domaj ki asosye avék pwochen katastwof, epi diminye pwoblém lajan. Apre gwo tanpét
Sandy te devaste plizyé pati nan New York, Gouvéné Cuomo te mande gouvénman
ansanm avek oganizasyon non-pwofi yo toupatou nan eta a pou yo soumét aplikasyon
pou pwojé kap ede rebati kominote ki pi entelijan, pi solid, pi rezistan ak pi dirab apre
pasaj resan katastwof natirél yo.

Enfomasyon sou Divizyon Sekirite Enteryé ak Seévis ljans

Divizyon Sekirite Enteryé ak Sévis ljans (DHSES) lan ak kat biwo li yo -- Anti-teworis,
Jesyon ljans, Prevansyon ak Kontwol Dife, ak Kominikasyon Entéwoperab ak ljans —
founi lidéchip, kowddinasyon ak sipo pou efd prevansyon, pwoteksyon, preparasyon,
entévansyon ak rekiperasyon nan ka zak teworis ak 10t katastwof natirél ak sa moun fe,
menas, dife ak 16t ijans yo. Pou jwenn plis enfomasyon vizite Facebook page DHSES
la, swiv @NYSDHSES sou Twitter, oswa vizite dhses.ny.gov.

